LIGJ
Nr. 107/2015
PER IDENTIFIKIMIN ELEKTRONIK DHE SHERBIMET E BESUARA!

| azhurnuar me:

e Ligjin Nr.123/2016
Né mbéshtetje té neneve 78 dhe 83, pika 1, té Kushtetutés, me propozimin e Késhillit t¢ Ministrave,
KUVENDI | REPUBLIKES SE SHQIPERISE
VENDOSI:

KREU |
DISPOZITA TE PERGJITHSHME

Neni 1

Qéllimi
Qéllimi 1 kétij ligji éshté pércaktimi i kuadrit té nevojshém ligjor pér identifikimin elektronik té
sigurt, vulat elektronike, shérbimin e transmetimit elektronik dhe autentifikimin e fageve té
internetit né Republikén Shqipérisé.

Neni 2
Fusha e veprimit

1. Ky ligj zbatohet pér shérbimet e besuara, né ményré té vecanté pér transaksionet elektronike, si
dhe pér skemat e identifikimit elektronik.

2. Dispozitat e kétij ligji nuk zbatohen pér ofrimin e shérbimeve té besuara té pérdorura
ekskluzivisht né sisteme té€ mbyllura, té cilat rrjedhin nga legjislacioni kombétar apo marréveshje
ndérmjet njé grupi té caktuar pjesémarrésish, si dhe né rastet kur né legjislacionin né fuqi
parashikohet ndryshe.

Neni 3
Pérkufizime

Né kété ligj termat e méposhtém kané kéto kuptime:
1. "Autentifikim" éshté njé proces elektronik gé mundéson identifikimin elektronik té sigurt té njé
personi fizik ose juridik apo konfirmimin e origjinés dhe integritetin e té dhénave né formé
elektronike.
2. "Autoriteti Kombétar pér Certifikimin Elektronik",né vazhdim Autoriteti, &shté institu-cioni
publik, sipas ligjit nr. 9880, daté 25.2.2008, "Pér nénshkrimin elektronik".

1 Ky ligj éshté pérafruar pjesérisht me Rregulloren (BE) nr.910/2014 té Parlamentit Europian dhe té Késhillit, daté
23 korrik 2014 "Pér identifikimin elektronik dhe shérbimet e besuara pér transaksionet elektronike né tregun e
brendshém, dhe gé shfugizon direktivén 1999/93/KE", Numri CELEX 32014R0910, Fletorja Zyrtare e Bashkimit
Europian, Seria L, nr. L257, daté 28.8.2014, fage 73-114.



3. "Certifikaté pér autentifikim fagesh interneti" éshté vértetimi, népérmijet té cilit béhet i mundur
autentifikimi i njé fageje interneti dhe gé lidh fagen e internetit me personin fizik apo juridik, té
cilit i &shté Iéshuar kjo certifikaté.

4. "Certifikaté e kualifikuar pér autentifikim fagesh interneti” éshté certifikata pér autentifikim
fagesh interneti, e cila éshté léshuar nga njé ofrues i kualifikuar i shérbimit té besuar dhe plotéson
kriteret e pércaktuara né kété ligj.

5. "Certifikaté pér vulé elektronike™ éshté vértetimi elektronik gé lidh té dhéna té vértetimit té
vlefshmérisé sé vulés elektronike me njé person juridik dhe konfirmon emrin e kétij personi.

6. "Certifikaté e kualifikuar pér vulé elektronike™ éshté njé certifikaté pér vulé elektronike, gé éshté
I&shuar nga njé ofrues i kualifikuar i shérbimit té besuar dhe plotéson kriteret e pércaktuara né kété
ligj.

7. "ldentifikim elektronik i sigurt™ éshté procesi i identifikimit elektronik té njé personi fizik dhe
verifikimi i vértetésisé sé identitetit té tij, népérmjet pérdorimit té té dhénave té identitetit personal
né formé elektronike, té cilat pérfagésojné né ményré unike personin fizik apo juridik, ose personin
fizik qé pérfagéson personin juridik.

8. "ldentifikim fillestar" éshté verifikimi i identitetit té aplikuesit pér pajisjen me mjete té
identifikimit elektronik.

9. "Krijuesi i njé vule elektronike" éshté njé person juridik, i cili krijon njé vulé elektronike.

10. "Mbajtés i mjetit té identifikimit" éshté personi fizik, té cilin ofruesi i shérbimit té identifikimit
e ka pajisur me mjet identifikimi, bazuar né njé marréveshje té pranuara nga palét.

11. "Mjet i krijimit t& vulés elektronike" éshté produkt software ose hardware i konfiguruar pér
kété géllim, i cili pérdoret pér té krijuar njé vulé elektronike.

12. "Mjet i krijimit té vulés elektronike té kualifikuar™ éshté njé mjet i krijimit té vulés elektronike,
i cili plotéson kriteret e pércaktuara né kété ligj.

13. "Mijete té identifikimit elektronik™ éshté njé njési materiale dhe/ose jomateriale gé pérmban té
dhénat e identifikimit personal, té cilat mundésojné identifikimin elektronik té sigurt dhe
autentifikimin né njé shérbim online.

14. "Ofrues i shérbimit té& besuar" éshté personi fizik ose juridik, i cili ofron njé ose mé shumé
shérbime té besuara si ofrues i kualifikuar ose jo i kualifikuar i shérbimeve té besuara.

15. "Ofrues i kualifikuar i shérbimit t& besuar™ &shté ofruesi i shérbimit té certifikimit, sipas ligjit
nr.9880, daté 25.2.2008, "Pér nénshkrimin elektronik™, i cili, pérve¢ shérbimeve té pércaktuara né
kété ligj, mund té ofrojé edhe shérbime té tjera té besuara té kualifikuara.

16. "Organizém i testimit dhe konfirmimit" éshté subjekti fizik ose juridik, sipas ligjit "Pér
nénshkrimin elektronik”, i cili, pérve¢ ofrimit t& shérbimit té& certifikimit, kryen vlerésimin e
konformitetit edhe té ofruesve té shérbimeve té besuara.

17. "Palé té pérfshira” jané personat fiziké ose juridiké, té cilét mbéshteten mbi njé shérbim té
identifikimit elektronik ose mbi shérbime té tjera té besuara.

18. "Skemé e identifikimit elektronik™ é&shté térésia e mjeteve dhe sistemeve té identifikimit
elektronik, té nevojshme pér té kryer procesin e identifikimit elektronik té sigurt.

19. "Shérbim i besuar™ éshté shérbimi elektronik, i cili konsiston né krijimin, verifikimin dhe
vértetimin e vlefshmérisé sé vulave elektronike, shérbime té regjistruara té transmetimit elektronik
dhe té certifikatave té lidhura me kéto shérbime, ose krijimin, verifikimin dhe vértetimin e
vlefshmérisé sé certifikatave pér autentifikim fagesh interneti, ose mundésimin e identifikimit
elektronik té sigurt népérmjet mjeteve té identifikimit elektronik té pérdorura brenda njé skeme té
identifikimit elektronik, ruajtjen e vulave ose certifikatave gé lidhen me kéto shérbime.



20. "Shérbim i besuar i kualifikuar" éshté njé shérbim i besuar, i cili ofron nénshkrime elektronike
té kualifikuara dhe vula kohore té kualifikuara, sipas ligjit nr. 9880, daté 25.2.2008, "Pér
nénshkrimin elektronik”, vula elektronike té kualifikuara, shérbim té regjistruar té kualifikuar té
transmetimit elektronik, certifikata té kualifikuara pér autentifikim fagesh interneti, mundésimin e
identifikimit elektronik té sigurt népérmjet mjeteve té identifikimit elektronik té pérdorura brenda
njé skeme té identifikimit elektronik, sipas pércakti-meve té kétij ligji.

21. "Shérbim i transmetimit elektronik™ éshté njé shérbim qé bén té mundur transmetimin e té
dhénave midis paléve té treta népérmjet mjeteve elektronike dhe siguron prové né lidhje me
trajtimin e té dhénave té transmetuara, pérfshiré déshmité pér dérgimin e marrjen e té dhénave dhe
gé mbron té dhénat e transmetuara kundér rrezikut t&¢ humbjes, vjedhjes, démtimit apo ¢do
ndryshimi té paautorizuar.

22. "Shérbim i kualifikuar i transmetimit elektronik™ éshté njé shérbim i transmetimit elektronik, i
cili plotéson kriteret e parashikuara né kété ligj.

23."Té dhéna té identifikimit personal” &shté njé térési té dhénash, népérmjet té cilave mundésohet
identifikimi i personit fizik ose personit juridik, ose personit fizik qé pérfagéson personin juridik.
24. "Té dhéna té krijimit té vulés elektronike" jané té dhénat unike, té cilat pérdoren nga krijuesi i
vulés elektronike pér té krijuar njé vulé elektronike.

25. "Té dhéna té vértetimit té vlefshmérisé” jané té dhéna, té cilat pérdoren pér té vértetuar njé
nénshkrim elektronik ose vlefshmériné e njé vule elektronike.

26. "Transaksion elektronik™” nénkupton blerjen apo shitjen e mallrave apo shérbimeve, té kryera
ndérmjet personave fiziké, personave juridiké, publiké apo privaté, népérmjet rrjeteve kompju-
terike.

27. "Vértetim vilefshmérie™ éshté procesi i verifikimit dhe konfirmimit té vlefshmérisé sé njé
nénshkrimi elektronik ose njé vule elektronike.

28. "Vulé elektronike" jané té dhénat né formé elektronike, té cilat jané bashkéngjitur ose té lidhura
logjikisht me té dhéna té tjera elektronike, pér té siguruar origjinén dhe integritetin e kétyre té
fundit.

29. "Vulé elektronike e kualifikuar" éshté vula elektronike, e cila éshté krijuar nga njé pajisje
krijimi vule elektronike té kualifikuar dhe éshté e bazuar né njé certifikaté té kualifikuar pér vulé
elektronike.

KREU II
IDENTIFIKIMI ELEKTRONIK | SIGURT

Neni 4
Vlefshméria ligjore e identifikimit elektronik té sigurt

Identifikimi elektronik i sigurt mundésohet népérmjet mjeteve té identifikimit elektronik, té
I&shuara sipas njé skeme identifikimi elektronik nga ofruesit e kualifikuar té shérbimit té besuar,
me géllim pérfitimin e shérbimeve elektronike.

Té dhénat personale, té krijuara népérmjet identifikimit elektronik té sigurt, do té merren té
mirégena dhe té vérteta dhe kané té njéjtén vleré ligjore me té dhénat e pérftuara nga identifikimi
i njé personi fizik népérmjet dokumentit zyrtar té identifikimit.

Neni 5
Garancia e skemés sé identifikimit elektronik



Skema e identifikimit elektronik siguron shkallé té larté besueshmérie pér identitetin e pretenduar
apo té pohuar té personit dhe karakterizohet nga specifikime teknike, standarde dhe procedura té
lidhura me to, pérfshiré kétu kontrolle teknike, géllimi i té cilave é&shté té ulin riskun e
keqgpérdorimit apo té ndryshimit té identitetit.

Specifikimet teknike, standardet dhe procedurat pér nivelet e garancisé sé besueshmérisé sé
identifikimit elektronik pércaktohen me akte nénligjore té Késhillit t& Ministrave.

Neni 6
Kérkesat pér procedurat e identifikimit té sigurt
Procedurat e identifikimit té sigurt plotésojné kérkesat e méposhtme:
1. Identifikimi fillestar duhet té plotésojé kushtet e pércaktuara né nenin 7, té kétij ligji, ku té
dhénat e lidhura me té duhet té jené té verifikueshme né ¢do kohé.
2. Garantojné identitetin e mbajtésit té mjeteve té identifikimit.
3. Garantojné pérdorimin vetém nga mbajtési i mjeteve té identifikimit.

Neni 7
Kushtet pér identifikimin fillestar

1. Identifikimi fillestar béhet me paragitjen fizike té kérkuesit té mjetit té identifikimit elektronik.
Ofruesi i kualifikuar i shérbimit té besuar kontrollon né ményré té sigurt identitetin e kér kuesit,
népérmjet letérnjoftimit.

2. Né rastet kur ofruesi i kualifikuar i shérbimit té besuar nuk éshté né gjendje té verifikojé
identitetin e kérkuesit, vértetimi i identitetit dhe verifikimi i letérnjoftimit elektronik béhen nga
organi kompetent gé ka lIéshuar kété dokument.

Neni 8

Certifikata elektronike pér identifikim elektronik té sigurt
Certifikata elektronike e nevojshme pér identifikim elektronik té sigurt pérmban mini-malisht:
a) informacionin pér ofruesin e kualifikuar té shérbimit té besuar;
b) informacion pér zotéruesin e certifikatés;
c) periudhén e vlefshmérisé sé certifikatés;
¢) té dhéna identifikuese té certifikatés;
d) kufizimet e mundshme té pérdorimit té certifikatés;
dh) celésin publik té mbajtésit té certifikatés;
e) nénshkrimin elektronik té kualifikuar té ofruesit t& kualifikuar té shérbimit té besuar.

Neni 9

Pajisja me mjete té identifikimit elektronik té sigurt
1. Pajisja me mjete té identifikimit elektronik té sigurt bazohet né njé marréveshje me shkrim
ndérmjet aplikuesit pér mjet identifikimi elektronik dhe ofruesit té shérbimit té besuar.
2. Periudha e vlefshmérisé sé mjeteve té identifikimit mund té jeté mé e shkurtér se periudha e
vlefshmérisé sé marréveshjes.
3. Mjetet e identifikimit i Iéshohen gjithmoné personit fizik.
4. Cdo mjet i identifikimit lidhet né ményré unike me mbajtésin e tij.

Neni 10
Bashképunimi dhe ndérveprimi



Ofruesi i shérbimit té identifikimit elektronik té sigurt bashképunon dhe ndérvepron me
institucione shtetérore dhe private, népérmjet skemave té identifikimit elektronik té sigurt, té cilat
ofrojné shérbime elektronike, me géllim autentifikimin e personave fiziké apo juridiké.

KREU Il
SHERBIMET E BESUARA DHE AUTORITETI PERGJEGJES

Neni 11
Aksesi pér personat me aftési té kufizuara
Shérbimet e besuara dhe produktet e pérdo-ruesve fundoré, té pérdorura né ofrimin e kétyre
shérbimeve, béhen té aksesueshme pér personat me aftési té kufizuara.

Neni 12
Autoriteti pérgjegjés
Pér zbatimin e Kkétij ligji ngarkohet Autoriteti Kombétar pér Certifikimin Elektronik.

Neni 13
Regjistrimi i ofruesve té shérbimit té besuar
Autoriteti regjistron emrat e ofruesve té kualifikuar té shérbimit té besuar, si dhe ata té cilét kané
ndérpreré veprimtaring, sipas nenit 31 té kétij ligji.
Ky regjistér pérditésohet dhe publikohet né formé elektronike.

Neni 14
Ndérprerja e veprimtarisé sé ofruesit té shérbimit té besuar nga Autoriteti
Autoriteti ndérpret pérkohésisht, térésisht ose pjesérisht veprimtariné e ofruesve té kualifikuar té
shérbimit té besuar, si¢ parashikohet né ligjin nr. 9880, daté 25.2.2008, "Pé&r nénshkrimin
elektronik™.

Neni 15
Certifikatat e kualifikuara
Léshimi, shfugizimi dhe revokimi i certi-fikatave té kualifikuara do té kryhen sipas parashikimit
né ligjin nr. 9880, daté 25.2.2008, "Pér nénshkrimin elektronik™.

Neni 16
Inspektimi dhe bashképunimi
Autoriteti inspekton ofruesit e kualifikuar té shérbimit té besuar, té cilét jané té detyruar té
bashképunojné, si¢ parashikohet né ligjin nr. 9880, daté 25.2.2008, "Pér nénshkrimin elektronik".

KREU IV
OFRUESIT E SHERBIMIT TE BESUAR

Neni 17
Kushtet pér ushtrimin e veprimtarisé sé shérbimit té besuar

1. Ofruesi i shérbimit té besuar, brenda 30 ditéve nga data e fillimit té aktivitetit té tij, paraget
prané Autoritetit kérkesén pér regjistrim pér ushtrimin e késaj veprimtarie.



2. Ofruesi i shérbimit té besuar duhet té provojé se zotéron:

a) besueshmériné e nevojshme dhe njohurité e specializuara, té duhura, pér ushtrimin e veprim-
tarisé si ofrues i shérbimit té besuar;

b) garanciné e nevojshme financiare pér démshpérblimet e mundshme, sipas nenit 30 té kétij ligji.
3. Ofruesi i shérbimit té besuar punéson personel té besueshém dhe pérdor produkte té besueshme.
4. Autoriteti verifikon nése ofruesi i shérbimit té besuar dhe shérbimet e ofruara prej tij jané né
pérputhje me kérkesat e pércaktuara né kété ligj.

5. Nése Autoriteti konstaton se ofruesi i shérbimit té besuar dhe shérbimet e besuara té ofruara prej
tij jané né pérputhje me kérkesat e kétij ligji, ai i jep statusin "i kualifikuar".

6. Ofruesit e kualifikuar té shérbimeve té besuara fillojné té ofrojné shérbimet e besuara té
kualifikuara pas pérfitimit té statusit té pérmendur né pikén 5 té kétij neni.

7. Autoriteti pércakton formatet dhe proce-durat, pér géllime té kétij neni, me ané té udhézi-meve.
8. Kushtet dhe kriteret, gé duhet té pérmbushé ofruesi i kualifikuar i shérbimit té besuar, pércak-
tohen me akte nénligjore té Késhillit t¢ Ministrave.

Neni 18
Ruajtja e té dhénave dhe dokumentimi i masave té sigurisé
Ruajtja e té dhénave nga falsifikimi dhe siguria e fshehtésisé sé kodeve, dokumentimi i masave té
sigurisé dhe certifikatave té kualifikuara nga ofruesit e kualifikuar té shérbimit té besuar béhen né
pérputhje me pércaktimet né ligjin nr.9880, daté 25.2.2008, "Pé&r nénshkrimin elektronik".

Neni 19
Raportimi i rrethanave té pamundésisé sé pérmbushjes sé ku shteve
Ofruesi i kualifikuar i shérbimit té besuar siguron se do té pérmbushé kushtet e parashi-kuara né
nenin 17, té kétij ligji, gjaté gjithé kohézgjatjes sé ushtrimit té veprimtarisé. Cdo rrethané, gé e bén
té pamundur njé gjé té tillé, i raportohet menjéheré Autoritetit.

Neni 20
Transferimi i detyrave té shérbimeve té besuara

Ofruesi i kualifikuar i shérbimit té besuar, né pamundési pér ushtrimin e aktivitetit, mund t'ua
transferojé personave té treté detyrat e parashikuara né kété ligj dhe né aktet nénligjore té nxjerra
né zbatim té tij, nése kéta persona plotésojné kushtet e parashikuara né kété ligj pér ushtrimin e
aktivitetit.

Transferimi nuk pérjashton pérgjegjésiné e ofruesit té shérbimit pér detyrimet gé rrjedhin nga ky
ligj.

Neni 21
Raportimi i ofruesit té kualifikuar té shérbimit té besuar tek Autoriteti
Cdo ofrues i kualifikuar i shérbimit t& besuar paraget njé raport vjetor té hollésishém pér
veprimtariné e vet, jo mé voné se data 31 mars e vitit pasardhés. Gjithashtu, ofruesi i kualifikuar i
shérbimit té besuar raporton tek Autoriteti sa heré gé ky i fundit i kérkon informacion.

KREU V
VULAT ELEKTRONIKE

Neni 22



Efektet juridike té vulave elektronike
1. Vula elektronike e kualifikuar konsiderohet e pranueshme né procedurat ligjore, pavarésisht se
éshté né formé elektronike.
2. Integriteti i té dhénave, me té cilat lidhet vula elektronike e kualifikuar, dhe saktésia e origjinés
sé tyre do té merren si té vérteta.
3. Njé vulé elektronike e kualifikuar, bazuar né njé certifikaté té kualifikuar, té léshuar nga njé
ofrues i kualifikuar i shérbimit té besuar, ka té njéjtén vlefshméri ligjore me vulén e njomé.

Neni 23
Kérkesat pér vulat elektronike té kualifikuara

Njé vulé elektronike plotéson kérkesat e méposhtme:
1. Lidhet né ményré unike me Krijuesin e vulés.
2. ldentifikon krijuesin e vulés.
3. Krijohet duke pérdorur té dhénat e krijimit té vulés elektronike, té cilat pérdoren vetém nga
Krijuesi i vulés.
4. Lidhet me té dhénat té cilave u referohet, né ményré té tillé gé ¢do ndryshim i mundshém i tyre
té jeté i dallueshém.
5. Bazohet né njé certifikaté elektronike té kualifikuar.

Neni 24

Certifikatat e kualifikuara pér vulat elektronike
Certifikatat e kualifikuara pér vulat elektronike pérmbajné:
a) té paktén njé tregues né format té pérshtatshém pér pérpunimin e automatizuar, pér sa i pérket
faktit qé certifikata éshté léshuar si certifikaté e kualifikuar pér krijimin e vulés elek-tronike;
b) njé grup té dhénash, té cilat identifikojné né ményré té sigurt dhe unike ofruesin e kualifikuar
té shérbimit té besuar, i cili I&shon certifikatén e kualifikuar, duke pérfshiré, pér njé person juridik,
té paktén emrin dhe numrin unik té identifikimit té subjektit;
c) té dhénat pér vértetimin e vlefshmérisé sé vulés elektronike, té cilat korrespondojné me té dhénat
pér krijimin e njé vule elektronike;
¢) té dhéna té hollésishme pér fillimin dhe pérfundimin e periudhés sé vliefshmérisé sé certifikatés;
d) kodin e identifikimit té certifikatés, i cili duhet té jeté unik pér ofruesin e kualifikuar té shér-
bimeve té besuara;
dh) nénshkrimin elektronik ose vulén elektro-nike té ofruesit té kualifikuar té shérbimeve té
besuara, i cili Iéshon certifikatén;
e) vendndodhjen ku certifikata pérkatése e nénshkrimit elektronik ose vulés elektronike, té
referuara né shkronjén "dh", té kétij neni, mund té gjendet pa pagesé;
€) vendndodhjen e shérbimeve gé mund té pérdoren né lidhje me statusin e vlefshmérisé sé
certifikatés sé kualifikuar;
) kur té dhénat pér krijimin e njé vule elektronike lidhen me té dhénat e vlefshmérisé sé saj dhe
jané vendosur né pajisjen pér krijimin e njé vule elektronike té kualifikuar, njé tregues i
pérshtatshém pér kété fakt duhet té mundésohet né njé format pér pérpunimin automatik.

Neni 25
Pajisjet e krijimit té vulés elektronike té kualifikuar



Pajisjet e krijimit té vulés elektronike té kualifikuar duhet té pérmbushin kriteret dhe specifikimet
teknike pér pajisjet e sigurta té krijimit t€ nénshkrimeve elektronike té kualifikuara, sipas
pércaktimeve té ligjit nr. 9880, daté 25.2.2008, "Pér nénshkrimin elektronik™.

KREU VI
SHERBIMI | TRANSMETIMIT ELEKTRONIK

Neni 26
Efektet juridike té shérbimit té transmetimit elektronik
1. Té dhénat e dérguara dhe té marra népérmjet shérbimit té kualifikuar té transmetimit elektronik
konsiderohen té pranueshme né procedurat ligjore, pavarésisht se jané né formé elektronike.
2. Té dhénat e dérguara dhe té marra népérmjet shérbimit té transmetimit elektronik té kualifikuar
garantojné integritetin e té dhénave, dérgimin e té dhénave nga dérguesi i identifikuar, pranimin e
tyre nga ana e marrésit té identifikuar, si dhe saktésiné e datés e té orés sé dérgimit dhe marrjes.

Neni 27

Kérkesat pér shérbime elektronike té kualifikuara pér transmetimin elektronik
Shérbimet elektronike té kualifikuara té transmetimit elektronik plotésojné kérkesat e méposhtme:
a) ofrohen nga njé ose mé shumé ofrues té kua lifikuar té shérbimit té besuar;
b) sigurojné me njé nivel té larté sigurie identifikimin e dérguesit;
c) sigurojné identifikimin e té adresuarit para transmetimit té té€ dhénave;
¢) dérgimi dhe pranimi i té dhénave garantohen nga njé nénshkrim elektronik i kualifikuar ose nga
njé vulé elektronike e kualifikuar e njé ofruesi té kualifikuar té shérbimeve té besuara né ményré
té tillé gé té pérjashtohet mundésia e ndryshimeve té pazbulueshme tek té dhénat;
d) ¢do ndryshim i té dhénave, i nevojshém pér géllimin e dérgimit apo pranimit té té dhénave, i
tregohet né ményré té garté dérguesit dhe marrésit té té dnénave;
dh) data dhe ora e dérgimit dhe pranimit, si dhe ¢cdo ndryshim i té dhénave tregohen nga njé vulé
kohore elektronike e kualifikuar.
Kur té dhénat transferohen népérmjet dy ose mé shumé ofruesve té kualifikuar té shérbimit té
besuar, kérkesat né shkronjat "a" deri né "dh", t& kétij neni, do té zbatohen pér té gjithé ofruesit e
kualifikuar té shérbimit té besuar.
Rregullat pér ofrimin e shérbimeve publike elektronike, gé pérfitohen népérmjet transmetimit
elektronik, miratohen me vendim té Késhillit t& Ministrave.

KREU VII
AUTENTIFIKIMI | FAQEVE TE INTERNETIT
Neni 28
Kérkesat pér certifikata té kualifikuara pér autentifikimin e fageve té internetit
Certifikatat e kualifikuara pér autentifikimin e fageve té internetit plotésojné kérkesat e poshté-
shénuara, si té kené:
a) njé tregues né format té pérshtatshém pér pérpunimin e automatizuar né lidhje me faktin qé
certifikata éshté lIéshuar si certifikaté e kualifikuar pér autentifikimin e fages sé internetit;
b) té dhéna, té cilat identifikojné né ményré unike ofruesin e kualifikuar té shérbimeve té besuara,
i cili Iéshon certifikatén e kualifikuar, duke pérfshiré té paktén:
1) pér personat fiziké: emrin e personit, té cilit i éshté léshuar certifikata;



ii) pér personat juridiké: emrin e personit juridik, té cilit i éshté Iéshuar certifikata dhe, aty ku éshté
e aplikueshme, numrin e regjistrimit, si¢ éshté regjistruar né té dhénat zyrtare;

c) té dhéna pér adresén, pérfshiré vendbanimin e personit fizik apo juridik, té cilit i éshté léshuar
certifikata dhe, aty ku éshté e aplikueshme, si¢ éshté regjistruar né té dhénat zyrtare;

¢) emrin e domain-it ose domain-eve té adminis-truar/a nga personi fizik apo juridik, té cilit i éshté
Iéshuar certifikata;

d) té dhéna té hollésishme pér fillimin dhe pérfundimin e periudhés sé vlefshmérisé sé certi-fikatés;
dh) kodin e identifikimit té certifikatés, i cili duhet té jeté unik pér ofruesin e kualifikuar té
shérbimit té besuar;

e) nénshkrimin elektronik ose vulén elektro-nike té ofruesit té kualifikuar té shérbimit té besuar qé
I&shon certifikatén;

€) té dhéna pér vendndodhjen ku certifikata pérkatése me nénshkrimin elektronik ose vulén
elektronike té referuar né shkronjén "e", té kétij neni, mund té gjendet pa pagesé;

f) té dhéna pér vendndodhjen e shérbimeve gqé mund té pérdoren né lidhje me statusin e
vlefshmérisé sé certifikatés sé kualifikuar.

KREU VIII
PERGJEGJESIA LIGJORE

Neni 29

Shpérblimi i démit
1. Ofruesi i kualifikuar i shérbimit té besuar démshpérblen personat e treté, pér ¢cdo dém té
shkaktuar, né rastet kur:
a) shkel kérkesat e kétij ligji dhe té akteve nénligjore té nxjerra né zbatim té tij;
b) produktet e tij pér shérbime té besuara té kualifikuara té sigurisé teknike nuk funksionojné sic
duhet.
2. Ofruesi i kualifikuar i shérbimit té besuar pérjashtohet nga detyrimi pér shpérblimin e démit,
kur provon se ka vepruar pa faj ose personat e treté kané pasur dijeni pér ekzistencén e shkageve
té parashikuara né pikén 1 té kétij neni.
3. Né rastet kur ofruesit e kualifikuar té shérbimit té besuar informojné klientét e tyre paraprakisht,
né lidhje me kufizimet pér pérdorimin e shérbimeve qé ato ofrojné dhe kur kéto kufizime jané té
njohura edhe nga palét e treta, ofruesit e kualifikuar té shérbimit té besuar nuk do té jené pérgjegjés
pér démet, gé rrjedhin nga pérdorimi i shérbimeve, gé tejkalojné kufizimet e béra té njohura.
4. Barra pér té provuar dashjen apo pakujdesiné pér démin e shkaktuar nga njé ofrues jo i
kualifikuar i shérbimit té besuar i ngarkohet personit fizik ose juridik qé pretendon démin e
pérmendur mé lart.

Neni 30
Garancité pasurore
Ofruesi i kualifikuar i shérbimit té besuar &shté i detyruar t& marré masat e duhura financiare, pér
té siguruar pérmbushjen e detyrimeve ligjore,sipas pércaktimeve né ligjin nr. 9880, daté 25.2.2008,
"Pér nénshkrimin elektronik".

Neni 31
Veprimet pas ndérprerjes sé veprimtarisé sé ofruesit té kualifikuar té shérbimit té besuar



1. Ofruesi i kualifikuar i shérbimit té besuar i raporton menjéheré Autoritetit ndérprerjen e
ushtrimit té veprimtarisé.

2. Né rast té ndérprerjes sé veprimtarisé, ofruesi i kualifikuar i shérbimit té besuar duhet qé
menjéheré:

a) té kujdeset gé certifikatat e vlefshme té kalojné nén kontrollin e njé ofruesi tjetér té& shérbimeve
té besuara dhe té mbéshteté ofruesin zévendésues, duke i véné né dispozicion té gjitha té dhénat e
nevojshme;

b) nése parashikimet shkronjén "a", té késaj pike, jané té pamundura pér t'u realizuar, té shfuqi-
zojé t é gjitha certifikatat elektronike té vlefshme;

c) té informojé mbajtésit e certifikatave elektro-nike pér ndérprerjen e veprimtarisé sé tij dhe
pasojat lidhur me té.

Neni 32
Pérdorimi dhe dorézimi i té dhénave
Pérdorimi dhe dorézimi i té dhénave nga ofruesi i kualifikuar i shérbimit té besuar kryhen sipas
pércaktimeve né ligjin nr. 9880, daté 25.2.2008, "Pér nénshkrimin elektronik".

Neni 33
Organizmi i testimit dhe konfirmimit
Organizmi i testimit dhe konfirmimit pérmbush kriteret e parashikuara né ligjin nr. 9880, daté
25.2.2008, "Pér nénshkrimin elektronik™.

Neni 34
Pranimi dhe pérdorimi i produkteve té huaja

Produktet e besuara, té krijuara nga ofrues té kualifikuar t& shérbimit té besuar jashté Republikés
sé Shqipérisé, do té njihen vetém népérmjet marréveshjeve pérkatése té nénshkruara nga Republika
e Shqipérisé me shtetet e tjera.

Pér Ofruesit e Kualifikuar té Shérbimit té Besuar, té cilét operojné né vendet anétare té Bashkimit
Europian dhe jané té akredituar nga autoriteti mbikéqyrés pérkatés, identifikimet dhe shérbimet e
besuara té léshuara prej tyre do té kené té njéjtén vliefshméri ligjore dhe fugi provuese, si ato té
Iéshuara nga njé Ofrues i Kualifikuar i Shérbimit té Besuar, gé operon né Republikén e Shqipérisé.

Neni 35

Tarifat
Késhilli i Ministrave, me propozimin e ministrit pérgjegjés, miraton masén dhe llojet e tarifave gé
ofruesit e kualifikuar té shérbimit té besuar duhet t'i paguajné Autoritetit, né zbatim té detyrimeve
té pércaktuara né kété ligj.
Vlerat e tarifés nuk mund té jené mé té médha se kostot e shérbimit té kryer nga Autoriteti.

KREU IX
MASAT ADMINISTRATIVE

Neni 36
Kundérvajtjet
Shkeljet e méposhtme, kur nuk pérbéjné vepér penale, pérbéjné kundérvajtje administrative dhe
dénohen si mé poshté:



1. Me gjobé 1 milion leké pér shkeljet e méposhtme:
a) kur nuk zbatohen kushtet pér ushtrimin e veprimtarisé, sipas nenit 17 té kétij ligji;
b) kur nuk pérmbushen kérkesat e pércaktuara né nenin 18 té kétij ligji;
c) kur nuk bashképunohet me Autoritetin, né zbatim té neneve 16, 21 dhe 32 té kétij ligji.
2. Me gjobé 2 milioné leké pér shkeljet e méposhtme:
a) kur nuk njoftohet pér fillimin e veprimtarisé, sipas nenit 17 té kétij ligji;
b) kur nuk pérmbushen kérkesat dhe kushtet pér identifikimin e sigurt, sipas neneve 6 dhe 7 té
kétij ligji;
¢) kur nuk ndérmerren veprimet e kérkuara pas ndérprerjes sé shérbimit té besuar, sipas nenit 31
té kétij ligji.
Té ardhurat nga gjobat derdhen né Buxhetin e Shtetit.
Neni 37

Masa té tjera
Pavarésisht nga masat e parashikuara né nenin 36, si dhe kushtet gé pércaktohen né nenin 14, té
kétij ligji, kur autoriteti e gjykon té arsyeshme se shkeljet jané né até masé apo natyré sa cenojné
integritetin dhe besueshmériné e ofruesit té€ shérbimeve, ndérpret pérkohésisht, plotésisht apo
pjesérisht veprimtariné e ofruesit té shérbimeve té besuara.

Neni 38

Ankimi dhe ekzekutimi
1. Kundér vendimit té dénimit me gjobé apo masave té ndérprerjes sé veprimtarisé béhet ankim te
ministri pérgjegjés, brenda 10 ditéve nga data e marrjes dijeni.
2. Ministri merr vendim brenda 30 ditéve. Kundér vendimit mund té béhet ankim né gjykatén
administrative, brenda 45 ditéve nga data e shpalljes ose e njoftimit.
3. Shqyrtimi i kundérvajtjeve administrative, ankimi dhe ekzekutimi i vendimeve béhen né
pérputhje me ligjin "Pér kundérvajtjet adminis-trative™.

KREU X
DISPOZITA TE FUNDIT

Neni 39
Aktet nénligjore
Ngarkohet Késhilli i Ministrave g€, brenda 6 muajve nga hyrja né fugi e kétij ligji, té nxjerré aktet
nénligjore né zbatim té neneve 5, 17 dhe 35 té tij.

Neni 40
Hyrja né fuqi
Ky ligj hyn né fuqgi 15 dité pas botimit né Fletoren Zyrtare.
Miratuar né datén 1.10.2015
Shpallur me dekretin nr. 9279, daté 15.10.2015 té Presidentit t& Republikés sé Shqipérisé, Bujar
Nisha



